
Annotatsiya: Ushbu maqolada Namangan shaxri Axsikent massivida joylashgan 55–

maktab binosining temirbeton tom yopmasi solqiligini aniqlash usuli bayon etilgan. 

Kalit so‘zlar: temirbeton, tomyopma, solqilik, poydevor, bino, plita. 

 

O„zbekiston Respublikasi Vazirlar Mahkamasining 2014 yil 3 dekabrdagi «2015-

2020» yillarda umumta‟lim maktablarini zamonaviy sport zallari bilan ta‟minlash 

chora-tadbirlari dasturi to„g„risida»gi   331-sonli qarori bajarish va Namangan 

viloyatidagi umum ta‟lim maktablarini 2016 yilda mukammal ta‟mirlash va 

rekonstruksiya qilish manziliy dasturiga asosan Namangan shaxri Axsikent massividagi 

55 – maktab kompleksi xam buyudjet mablag„lari hisobidan ta‟mirlash dasturiga 

kiritildi. Sobiq Ittifoq davrida qurilgan ko„plab maktablar yumshoq tom 

konstruksiyasidan iborat bo„lgan. Yillar davomida bunday jamoat binolarining 

ekspluatatsiya davri shuni ko„rsatdiki rulonli materiallar yordamidagi  tom qoplamalari 

o„zining chidamliligi ko„rsatgichlari bo„yicha past darajaga ega ekanligi, yomg„irli 

kunlarda tomdan bino ichiga chakki o„tishi kuzatildi. Bunday tomlarda mukammal va 

joriy ta‟mirlash ishlari bajarilganda xam o„zining ijobiy natijasini bermadi. Jamoat 

binolari turkumiga kiradigan umum maktablarini tom qismlarini shifrli tom yopmalari 

bilan qoplash maqsadga muvofiq ekanligini ekspluatatsiya qilish jarayonlarida 

aniqlandi. № 55 umum ta‟lim maktabini ta‟mirlash ishlarini bajarish va sport zal tom 

qismini chordoqli qilib loyihalash ishlarini “Namangansanoatloyiha” KTXF tashkiloti 

mutaxassislari tomonidan tayyorlandi. Qurilish ta‟mirlash ishlarini bajarish uchun 

tendir savdosida qatnashib g„olib bo„lgan  “Chortoqarxitektqurilish” tashkiloti 

tomonidan bajarilmoqda. Qurilish ta‟mirlash ishlarini mablag„ bilan ta‟minlash 

maqsadida Namangan viloyati Xokimligi qoshidagi Yagona Buyurtmachi Injiniring 

kompaniyasi Buyurtmachi sifatida ishtirok etmoqda. Pudratchi tashkiloti tomonidan 

bildirilgan  e‟tiroz sababli, yani sport zal tom yopmasi plitalari solqilik belgilangan 

miqdoridan katta to„g„risidagi ma‟lumotiga ko„ra ishchi komissiya  tuzildi. 

O„zGAShKning Namangan viloyati filiali tomonidan mutaxassis chaqirildi. Tadiqiqot 

o„tkaziladigan bino xajmiy va konstruktiv yechimi quyidagicha xal etilgan. Bino ikki 

qavatli bo„lib, birinchi qavati oshxona ikkinchi qavatida o„lchami 24x12 m bo„lgan 

ikkita sport zaliga ega. Bino to„la o„lchami 24x24 m dan iborat. Bino konstruktiv 

jixatdan yig„ma temirbetonli ramadan iborat. Bino birinchi qavatda orayopma plitalari 

ko„p bo„shliqli yig„ma temir beton ishlatilgan. Sport zal tom yopmasi sifatida yig„ma 

temir beton qoburg„ali plita ishlatilgan bo„lib o„lchami 12x3 m dan iborat. Poydevor 

uchun alohida turuvchi stakan tipidagi poydevor ishlatilgan. Binoni tashqi o„rovchi 

to„siq sifatida temir beton osma panel qo„llanilgan. Barcha yuk ko„taruvchi va o„zini 

ko„taruvchi konstruksiyalar holati qoniqarli. 

Binoni ikkinchi qavatida joylashgan har bir sport zal tom yopmasi plitasi uchun 8 

donadan qoburg„ali plita montaj qilingan (1-rasm). 

1-rasm. Sport zalning rejasi. 

O„lchov ishlari pudratchi tomonidan holati yomon deb belgilangan A-D va 1-3 

o„qlar orasida joylashgan №1 sport zal binosi ichida olib borildi. Ishlarni bajarish ketma 

- ketligini belgilab reja tuzildi. Rejaga ko„ra qoburg„ali plitalar A o„qdan boshlab D 

o„qigacha ketma - ketlikda №1 - №8 gacha raqamlar bilan belgilandi. Har bir plita 

uchun 6 ta o„lchov nuqtasi belgilandi (2-rasm). Bu o„lchov nuqtalari har bir plita 

qobo„rg„asi bo„yicha chap tayanchda 2 ta, plita o„rtasida 2 ta va o„ng tayanchda 2 ta deb 

qabul qilindi. 

2-rasm. Plita qovurg‘asi uchun o‘lchov ishlari olib boriladigan nuqtalar. 

 

O„lchov ishlari elektron raqam qo„llanilgan zamonaviy niveller va uzunligi 5 m 

bo„lgan niveller reykasidan foydalanildi. 

O„lchov natijalari qo„yidagi jadvalga to„ldirildi 

Jadval №1 

Plita 

raqami 

Qoburg„ali plitada belgilangan nuqtalar va ulardagi salqlik 

o„lchov birligi  dm. da 

A1 A2 V1 V2 S1 S2 

№2 49,50 49,40 49,40 49,30 49,60 49,68 

№3 49,30 49,62 49,30 49,28 49,73 49,45 

№4 49,62 49,53 49,30 49,04 49,49 49,33 

№5 49,60 49,53 49,00 49,22 49,31 49,16 

№6 49,54 49,50 49,23 49,22 49,23 49,50 

№7 49,42 49,53 49,28 49,32 49,46 49,32 

Izoh: №1 va №8 plitalarda o„lchov ishlari olib borilmadi, chunki plita 

qoburg„asining bir tomoni ramaga tayanganligi va solqilik ko„z bilan chamalaganda 

katta emas edi. 

Qoburg„ali plitalardagi egilishni quyidagi formula orqali aniqlaymiz. 

 

f=(A1+A2+C1+C2)/4 –(B1+ B2)/2        (1) 

 

QMQ 2.01.07-96 “Yuklar va ta‟sirlar” nomli qurilish me‟yorining 19 jadvali №2a 

bandiga ko„ra tom yopma plitalari uchun ruxsat etilgan solqilik 

[f] = ℓ /250             (2) 

bu yerda: ℓ- qoburg„ali plita uzunligi. 

Olib borilgan o„lchov ishlari taxlili shuni ko„rsatdiki qoburg„ali plitada doimiy 

yuklamalardan hosil bo„lgan solqilik, ruxsat etilgan solqlikdan kichik va ekspluatatsiya 

qilish mumkin degan hulosaga kelindi. 

